
Izvještaj sa seminara

„Efikasno istraživanje i procesuiranje krivičnih djela koja ugrožavaju ispravnost i integritet izbora“

Banja Luka, 6-7. septembar 2022. godine

Misija OSCE -a u BiH u saradnji sa Kancelarijom Savjeta Evrope u Sarajevu, Centralnom izbornom komisijom BiH i Centrima za edukaciju sudija i  (javnih) tužilaca u Federaciji BiH i Republici Srpskoj, je u 2022-oj godini planirala realizovati aktivnosti edukacije tužilaca i predstavnika policijskih agencija na temu „Efikasno istraživanje i procesuiranje krivičnih djela koja ugrožavaju ispravnost i integritet izbora“.  

Predmetne aktivnosti se provode u skladu sa zaključcima VSTS-a BiH od 6. jula 2022. godine i zaključcima konferencije „Odgovor sektora kaznenog pravosuđa na prijetnje ispravnosti i integritetu izbora“ od 23 - 25. juna 2022. godine, kojima  je pored ostalog  utvrđena važnost i potreba organizacije edukacija iz oblasti povrede izbornog procesa, te istaknut značaj uspostavljanja kontinuirane i bliske saradnje između  nadležnih tijela za provođenje izbora i nadležnih organa krivičnog pravosuđa, a radi zaštite integriteta izbornog procesa. 
Edukacije su takođe dio plana stručnog usavršavanja centara za edukaciju sudija i (javnih) tužilaca za 2022. godinu. Izvođenje edukacije je planirano da se provede kroz ciklus regionalnih radionica za tužioce i ovlaštena službena lica u Sarajevu, Banjaluci, Tuzli i Mostaru.

Na samom početku su se u uvodnom obraćanju učesnicima obratili Ahmed Rifatbegović, službenik za politička pitanja u Misiji OSCE u BiH, Prof.dr Suad Arnautović, predsjednik Centralne izborne komisije i Tomislav Čavić, direktor Centra za edukaciju sudija i javnih tužilaca Republike Srpske. 
U skladu sa dnevnim redom, Ahmed Rifatbegović je iznio preporuke ODIHR-a u vezi s odgovorom kaznenog pravosuđa na prijetnje pravičnosti i integritetu izbora, a Saša Bojanić, pravni službenik Misije OSCE je predstavio nalaze Misije OSCE-a u BiH u vezi sa praćenjem odgovora kaznenog pravosuđa na prijetnje pravičnosti i integritetu lokalnih izbora 2020.godine.

U nastavku je Amila Rahić, rukovodilac projekta u Visokom sudskom i tužilačkom savjetu, učesnike upoznala sa zaključcima VSTV-a BiH o odgovoru pravosuđa na krivična djela koja ugrožavaju integritet izbora donesenim na sjednici održanoj 6.jula 2022.godine i Strateškog foruma za saradnju tužilaštava i policijskih agencija.

Nakon pauze, Prof.dr Suad Arnautović i Ana Jagar, iz Centralne izborne komisije Bosne i Hercegovine, izlagali su na temu „Pravila izbornog procesa – relevantni zakonodavni okvir“ i „Pojavni oblici izbornih prevara iz prakse Centralne izborne komisije BiH“. Na temu pravila izbornog procesa, osvrnuli su se na ključne karakteristike izbora BiH, ključne reforme u izbornom zakonodavstvu i podzakonske akte. A na temu izbornih prevara, predstavljeno je šesnaest scenarija mogućih prevara, te je svaki scenarij prikazan primjerima iz prakse.
Prvi dan radionice je završen izlaganjem Željke Radović, glavne okružne tužiteljice, Okružnog javnog tužilaštva Doboj na temu „Izborna prevara i srodna djela u krivičnim zakonima u Bosni i Hercegovini i izlaganjem Prof.dr Suada Arnautovića i Prof.dr Denisa Pajića na temu „Nadležnost za procesuiranje izbornih krivičnih djela i primjena načela „Ne bis in idem“.

U prvom dijelu drugog dana radionice, Zekerija Mujanović, glavni tužilac Brčko distrikta BiH, Goran Pisić, šef Policije Brčko distrikta BiH, Željka Radović, glavna okružna tužiteljica Okružnog javnog tužilaštva Doboj i Dragan Sušić, načelnik Sektora kriminalističke policije PU Doboj, MUP RS, su iznijeli svoja praktična iskustva u predmetima koja se tiču krivičnih djela povrede izbornog procesa.
U drugom dijelu su Zekerija Mujkanović i Željka Radović govorili o ulozi tužilaštava u kreiranju kaznene politike za krivična djela koja ugrožavaju integritet izbora i postizanju konzistentne prakse. 
Smatramo da je ovom edukacijom došlo do unapređenja znanja učesnika o izbornom procesu, pojavnim oblicima krivičnih djela povrede izbornog procesa, te relevantnom zakonodavnom okviru i istražnim tehnikama za procesuiranje krivičnih djela iz ove oblasti. Pored toga,  sigurni smo da će na ovaj način doći i do unapređenja saradnje između ključnih aktera u ovom području kroz razmjenu praktičnih iskustava i praksi koje su proistekle iz rada na predmetima u proteklom izbornom ciklusu.  
Seminaru je pored gore navedenih 8 izlagača prisustvovalo 23 učesnika, od čega je devet tužilaca, jedan stručni saradnik tužilaštva, jedanaest policijskih službenika, dvojica predstavnika OSE/OBE BiH, te predstavnici CEST RS-a i OSCE-a BiH.

U Banjaluci, 9.9.2022.godine                                                                                                                

                                                                                                      Podnosilac izvještaja:

                                                                                         Rufa Mujičić

                                                                                                     Viši stručni saradnik

